სახელმწიფო სარეგისტრაციო კოდი 010.220.020.22.035.013.318

საქართველოს შრომის, ჯანმრთელობისა და სოციალური დაცვის მინისტრისა და საქართველოს სასჯელაღსრულების, პრობაციისა და იურიდიული დახმარების საკითხთა მინისტრის
ერთობლივი ბრძანება №251/ნ-№372

2009 წლის 22 ივლისი
ქ. თბილისი

საქართველოს სასჯელაღსრულების, პრობაციისა და იურიდიული დახმარების საკითხთა სამინისტროსა და საქართველოს შრომის, ჯანმრთელობისა და სოციალური დაცვის სამინისტროს ერთობლივი კომისიის შექმნის შესახებ

ჰუმანურობის პრინციპიდან გამომდინარე, საქართვე​ლოს პენიტენციალურ სისტემაში მიმდინარე რეფორმის გარდამავალ ეტაპზე აუცილებელია შეიქმნას საქართვე​ლოს სასჯელაღსრულების, პრობაციისა და იურიდიუ​ლი დახმარების საკითხთა სამინისტროსა და საქართვე​ლოს შრომის, ჯანმრთელობისა და სოციალუ​რი დაც​ვის სამინისტროს ერთობლივი მუდმივმოქმედი კომისია, რომელიც შეისწავლის და მოამზადებს შესაბამის დას​კვნას სასჯელაღსრულების დეპარტამენ​ტის სამკურნა​ლო დაწესებულებებში მყოფ მსჯავრდე​ბულ​თა ავადმყო​ფობის გამო სასჯელისაგან გათავისუფ​ლების ან განა​ჩენის აღსრულების გადავადების მიზან​შეწო​ნი​ლობის თაობაზე. 

აღნიშნულიდან გამომდინარე, ,,საქართველოს მთავ​რო​ბის სტრუქტურის, უფლებამოსილებისა და საქმიანო​ბის წესის შესახებ“ საქართველოს კანონის მე-20 მუხლის მე-5 პუნქტისა და „ნორმატიული აქტების შესა​ხებ“ საქართველოს კანონის მე-17 მუხლის მე-6 პუნქტის შესაბამისად, ვბრძანებთ:
1. სასჯელაღსრულების დეპარტამენტის სამკურნა​ლო დაწესებულებებში განთავსებულ მძიმე და განუკურ​ნებელი სენით დაავადებულ მსჯავრდებულთა ჯანმრთე​ლობის მდგომარეობის შესწავლისა და სათანადო დას​კვნის მომზადების მიზნით, შეიქმნას საქართველოს სას​ჯელ​აღსრულების, პრობაციისა და იურიდიული დახმარების საკითხთა სამინისტროსა და საქართველოს შრომის, ჯანმრთელობისა და სოციალუ​რი დაცვის სამინისტროს ერთობლივი კომისია.

2. დამტკიცდეს საქართველოს სასჯელაღსრულების, პრობაციისა და იურიდიული დახმარების საკითხთა სამინისტროსა და საქართველოს შრომის, ჯანმრთელო​ბისა და სოციალური დაცვის სამინისტროს ერთობლივი კომისიის თანდართული დებულება.

3. ეს ბრძანება ამოქმედდეს გამოქვეყნებისთანავე.

ა. კვიტაშვილი

დ. შაშკინი

საქართველოს სასჯელაღსრულების, პრობაციისა და იურიდიული დახმარების საკითხთა სამინისტროსა და საქართველოს შრომის, ჯანმრთელობისა და სოციალური დაცვის სამინისტროს ერთობლივი კომისიის დებულება


მუხლი 1. ზოგადი დებულებები

1. წინამდებარე დებულება განსაზღვრავს საქართვე​ლოს სასჯელაღსრულების, პრობაციისა და იურიდიუ​ლი დახმარების საკითხთა სამინისტროსა და საქართვე​ლოს შრომის, ჯანმრთელობისა და სოციალური დაცვის სამინისტროს ერთობლივი კომისიის (შემდგომ​ში – კომისია) ამოცანებს, დაკომპლექტებისა და უფლე​ბამოსილების წესს.

2. კომისია წარმოადგენს სპეციალური უმაღლესი სამედი​ცინო განათლების მქონე, დადგენილი წესით სერ​ტი​ფიცირებულ პირთა ჯგუფს, რომელიც ხელ​მძღვა​ნელობს საქართველოს კონსტიტუციითა და კანონებით, საქართველოს პრეზიდენტის ბრძანებულე​ბებით, საქართველოს სასჯელაღსრულების, პრობა​ციისა და იურიდიული დახმარების საკითხთა მინის​ტრისა და საქართველოს შრომის, ჯანმრთელობისა და სოციალური დაცვის მინისტრის ბრძანებებითა და შესაბამისი სამართლებრივი აქტებით.

3. კომისიას გააჩნია შესაბამისი ბეჭედი და შტამპი.

4. კომისიის მისამართია: თბილისი 0160, პეკინის ქ. №30.


მუხლი 2. კომისიის ფუნქცია

კომისიის ფუნქციაა სასჯელაღსრულების დეპარ​ტამენტის სამკურნალო დაწესებულებებში მყოფ მძიმე და განუკურნებელი სენით დაავადებულ მსჯავრდე​ბულთა ჯანმრთელობის მდგომარეობის შესწავლა და ავადმყოფობის გამო განაჩენის აღსრულების გადა​ვა​დების ან სასჯელისაგან გათავისუფლების მიზანშე​წონი​ლობის თაობაზე შესაბამისი დასკვნის მომზადება.


მუხლი 3. კომისიის შემადგენლობა

1. კომისია შედგება 3 მუდმივმოქმედი წევრისაგან. 

2. კომისიის შემადგენლობაში შედიან:

ა) კომისიის თავმჯდომარე – საქართველოს შრო​მის, ჯანმრთელობის და სოციალური დაცვის მინის​ტრის პირველი მოადგილე;

ბ) კომისიის თავმჯდომარის მოადგილე – საქარ​თვე​ლოს სასჯელაღსრულების, პრობაციისა და იურიდიული დახმარების საკითხთა სამინისტროს, გენერალური ინსპექციის სამედიცინო ზედამხედვე​ლობის სამმართველოს უფროსი;

გ) კომისიის წევრი – მსჯავრდებულთა და პატი​მარ​​​თა სამკურნალო დაწესებულების მთავარი ექიმი.

3. კომისიის საქმიანობის ორგანიზაციულ-ტექნი​კურ უზრუნველყოფას ახორციელებს კომისიის მდივანი – საქართველოს შრომის, ჯანმრთელობის და სოცია​ლური დაცვის სამინისტროს თანამშრომელი. 

4. კომისიის წევრებსა და კომისიის მდივანს ნიშნავს და ათავისუფლებს საქართველოს შრომის, ჯანმრთე​ლობისა და სოციალური დაცვის მინისტრი, საქარ​თვე​ლოს სასჯელაღსრულების, პრობაციისა და იური​დიუ​ლი დახმარების საკითხთა მინისტრთან შეთან​ხმებით.


მუხლი 4. კომისიის უფლებები და მოვალეობები

1. კომისია განიხილავს ავადმყოფობის გამო სასჯე​ლისაგან გათავისუფლების ან განაჩენის აღსრუ​ლების გადავადების შესახებ სასჯელაღსრუ​ლების დეპარ​ტამენ​ტის სამკურნალო დაწესებულების დირექ​ტორის, სამკურნალო დაწესებულებაში მო​თავსებუ​ლი მსჯავ​რდებულის, მისი დამცველის, კანო​ნიერი წარმო​მადგენლის, ახლო ნათესავის ან სასჯელ​აღსრუ​ლე​ბის დეპარტამენტის თავმჯდომარის განცხა​დების დაშ​ვების საკითხს, რომელსაც თან უნდა ერთვოდეს მსჯავრდებულის ავადმყოფობის ისტორიის ქსერო​ასლი (შესაბამისი გამოკვლევებით) და სასჯელ​აღ​სრულების დეპარტამენტის სამკურნალო დაწესებუ​ლების მთავარი ექიმის მიერ შედგენილი სამედიცინო ცნობა.

2. კომისიის მიერ განცხადების დაშვების შემთხვე​ვაში, კომისიის თავმჯდომარის მოთხოვნით, საქარ​თვე​ლოს შრომის, ჯანმრთელობისა და სოციალური დაცვის სამინისტრო უზრუნველყოფს მსჯავრდებულის ჯანმრთელობის მდგომარეობის შესწავლას კომისიის თავ​მჯდომარის მიერ დანიშნული, დაავადების შესაბა​მისი პროფილის კვალიფიციური ექიმის ან ექიმთა ჯგუფის მიერ.

 3. კომისიის თავმჯდომარის მიერ დანიშნული ექიმი ან ექიმთა ჯგუფი საკითხის შესწავლის შემდეგ ადგენს დასკვნას, რომელიც განსახილველად წარედ​გინება კომისიას. 

4. კომისია გადაწყვეტილებას იღებს ხმათა უბრა​ლო უმრავლესობით. კომისიის წევრი, რომელიც არ ეთანხმება კომისიის გადაწყვეტილებას, უფლება​მო​სი​ლია გამოთქვას განსხვავებული აზრი.

5. კომისიის დასკვნა სასჯელაღსრულების დეპარ​ტა​მენტის სამკურნალო დაწესებულებებში მყოფ, მძიმე და განუკურნებელი სენით დაავადებულ მსჯავ​რდებულთა ავადმყოფობის გამო განაჩენის აღსრუ​ლების გადავადების ან სასჯელისაგან გათავისუფ​ლების მიზანშეწონილობის თაობაზე წარედგინება, შესაბამისად, საქართველოს სისხლის სამართლის საპროცესო კოდექსის 607-ე მუხლის მე-3 ნაწილით ან 608-ე მუხლის პირველი ნაწილით გათვალისწი​ნებულ სუბიექტებს, საქართველოს სისხლის სამარ​თლის საპროცესო კანონმდებლობის შესაბა​მისად, მასზე შემდგომი რეაგირების მიზნით.

6. კომისია ანგარიშვალდებულია და სამსახურებ​რივი ამოცანების შესრულებაზე პასუხს აგებს საქართველოს სასჯელაღსრულების, პრობაციისა და იურიდიული დახმარების საკითხთა მინისტრისა და საქართველოს შრომის, ჯანმრთელობისა და სო​ცია​ლური დაცვის მინისტრის წინაშე. 

7. კომისიის წევრების წახალისებისა და პასუხის​მგებლობის საკითხი განიხილება მოქმედი კანონ​მდებლობის შესაბამისად. 


მუხლი 5. კომისიის თავმჯდომარე

1. კომისიას ხელმძღვანელობს თავმჯდომარე.

2. კომისიის თავმჯდომარე ხელს აწერს და შესაბამის ადრესატთან აგზავნის კომისიის დასკვნას, რომელსაც დანართის სახით თან ერთვის კომისიის თავმჯდომარის მიერ დანიშნული, დაავადების შესაბა​მისი პროფილის კვალიფიციური ექიმის ან ექიმთა ჯგუფის მიერ შედგენილი დასკვნა.

3. კომისიის თავმჯდომარე ვალდებულია 6 თვეში ერთხელ საქართველოს სასჯელაღსრულების, პრო​ბა​ციისა და იურიდიული დახმარების საკითხთა მინისტრსა და საქართველოს შრომის ჯანმრთელო​ბისა და სოციალური დაცვის მინისტრს წარუდგინოს გაწეული სამუშაოს ანგარიში. 


მუხლი 6. დასკვნითი დებულებანი

წინამდებარე დებულების გაუქმება, მასში ცვლი​ლებებისა და დამატებების შეტანა ხდება საქართვე​ლოს სასჯელაღსრულების, პრობაციისა და იური​დიუ​ლი დახმარების საკითხთა მინისტრისა და საქარ​თვე​ლოს შრომის, ჯანმრთელობისა და სოცია​ლუ​რი დაცვის მინისტრის ერთობლივი ბრძანებით. 

